
Os sete cabritos € un dos tres contos en formato audiovisual que a Secretaria Xeral de Politica Linguistica
edita para os centros educativos galegos que imparten o segundo ciclo de educacién infantil. Cada un
destes contos vai acompafnado da sua proposta didactica para que se lle poida sacar o maior partido
posible, sobre todo de cara & aprendizaxe da lingua galega.

O Decreto polo que se establece o curriculo da educacion infantil e mais o Decreto para o plurilingliismo no
ensino non-universitario recollen a necesidade de que todo o alumnado —independentemente de cal sexa
0 seu primeiro idioma, o que aprendeu na casa— adquira o coflecemento da lingua galega propio da etapa
educativa ao finalizar o segundo ciclo da educacién infantil. Iso esixe, evidentemente, conversar, escoitar,
ler... en galego.

Para os nenos e nenas galegofalantes, oir voces diferentes as dos familiares ou do persoal docente que
habitualmente o rodean, voces que empreguen un galego de calidade e un rexistro diferente ao coloquial
en que se relacionan, supén a ampliacién da sua experiencia linguistica, o que, sen dubida, redundara na
mellora da competencia.

Para o alumnado castelanfalante, este material audiovisual presenta un modelo de galego moi coidado
e contrible a crear os espazos de uso da segunda lingua na aula que son imprescindibles para alcanzar
o dominio esixido no curriculo. Ao tratarse, ademais, de peliculas de gran calidade narrativa e estética

— caracteristica que acotio define o traballo de OQO editora, que o produciu— esperamos facilitar que a
relacion deste alumnado co galego sexa positiva dende o punto de vista afectivo.

As propostas didacticas asociadas as tres curtas de animacion inciden nas competencias activas —falar
e escribir— e permiten completar asi as aprendizaxes lingUisticas que deben facer os nenos e nenas de
educacion infantil.

Esperamos que o carifio e o coidado que se puxo dende a Conselleria de Educacién e Ordenacion
Universitaria, € en particular dende a Secretaria Xeral de Politica LingUistica, na creacidon destes materiais
tefia a sla recompensa no uso que as mestras e mestres de educacion infantil fagan deles. Que estes
audiovisuais e as propostas de traballo que os acompafan cheguen as aulas e, polo tanto, aos seus
destinatarios ultimos, os nenos e nenas de 3 a 6 anos, sera unha gran satisfaccién para todos os
implicados neste proxecto. Por iso quero rematar estas lifas animando o profesorado a usalos e mais
agradecendo o interese que pofan en facelo.

Anxo M. Lorenzo Suarez
Secretario xeral de Politica Lingiiistica

I INTRODUCION

A proposta didactica que se presenta a continuacién ten como punto de partida o acto de vermos unha
animacion nunha situaciéon comunicativa. Pofiera en xogo os contidos das diferentes areas recollidas no
Decreto 330/2009, do 4 de xuio, polo que se establece o curriculo da educacion infantil na Comunidade
Auténoma de Galicia, pero 0 seu maior peso recaera na area de Linguaxes: comunicacion e representacion.
En todo caso, proponse e deféndese un enfoque global e significativo das situacions de ensinanza e
aprendizaxe.

A escola infantil € un espazo privilexiado para a comunicacion e a interaccidén. As nenas e 0s nenos, a
través da participacion en diferentes situacions e do uso de recursos orais e escritos, poden desenvolver
a linguaxe e potenciar a competencia comunicativa. Xustificase asi esta proposta na procura de contribuir
a acadar os obxectivos establecidos e no convencemento de que a apropiacién da linguaxe, nas suas
formas oral e escrita, dependera da amplitude, variedade e calidade das experiencias comunicativas que
as criaturas tefan. O feito de exporfier os nenos e nenas con frecuencia a audicions de calidade e que
respondan aos seus intereses facilitara a adquisicién e uso da lingua.

1 Consideracions didacticas que se tiveron en conta na elaboracion desta proposta
Ler e ver contos son consideradas accions didacticas cheas de sentido. Os contos, relatos e lendas son
fontes valiosas para que as criaturas fagan inferencias simples sobre caracteristicas dos personaxes, sobre
os seus sentimentos e actitudes e mais acerca da trama en si mesma. A partir do conto Os sete cabritos
elaborouse unha proposta didactica que procura:

e desefar tarefas as que o alumnado poida acceder dende diversos puntos de partida e compartir coas
nenas e nenos o obxectivo de cada tarefa;

e propiciar a lectura de libros, as dramatizaciéns, as rememoracions, as narracions... coa finalidade de
enriquecer a comprension e a producion linglistica mediante a linguaxe oral;

¢ desenvolver de maneira significativa os procesos que intervefien tanto no acto de ler coma no de escribir,
pofiendo as nenas e 0s nenos en situacions de uso social da lectura e da escritura;

e planificar actividades que supofan para o alumnado pequenos retos que actien como estimulos para
avanzar;

e promover o didlogo e o intercambio de opinidéns sobre calquera tema que se estea investigando na aula;

e recoller actividades que lle ofrezan ao alumnado oportunidades para elaborar os seus propios textos con
diferentes propdsitos e con diferentes recursos: escritura convencional ou non convencional, debuxos,
ditado a unha persoa escritora competente para que esta transcriba...

e desenvolver actitudes positivas cara a propia lingua;

e reservarlle un espazo especial a tecnoloxia, recofiecendo a sua funcionalidade e o papel que hoxe en dia
ten na nosa vida.




2 Consideracions didacticas para poner en practica as actividades na aula
A hora de levar adiante esta proposta na aula, convén ter en conta as seguintes consideraciéns didacticas:

¢ O modelo de lingua que se ofreza debe ser rico e correcto, xa que a competencia linglistica da nena ou
neno depende da calidade e da variedade da lingua que escoita ao seu arredor.

e A mestra ou mestre tratara de formular cuestions abertas, pois asi, ademais de estimular a linguaxe
infantil, contrible eficazmente a ensinarlle ao alumnado a facerse preguntas pertinentes e a buscar
respostas axeitadas.

e Compre crear un clima de aceptacion, de seguridade afectiva e de respecto mutuo, de xeito que os
nenos e nenas entendan que equivocarse non € outra cousa que un paso mMais no proceso de
aprendizaxe; un clima de confianza e de afecto que axude os nenos e nenas a experimentar o pracer e a
necesidade de comunicarse, a sentirse retados e, ao tempo, con confianza para pediren axuda.

¢ Para ofrecer unha intervencién que conecte co saber, co saber facer e co saber estar de cada criatura, é
necesario partir dos esquemas de cofiecemento do alumnado en relacién coa lectura e coa escritura e do
significado que lle atribuen.

Os obxectivos de referencia para a elaboracion da proposta didactica foron os recollidos no Decreto
330/2009, do 4 de xuio, polo que se establece o curriculo da educacion infantil na Comunidade Autbnoma
de Galicia.

3 Contribucidén a adquisicion das competencias basicas

A contribucion as diferentes competencias dende a educacion infantil vira condicionada pola metodoloxia
empregada. O modelo de ensinanza-aprendizaxe utilizado debe permitir mobilizar diferentes recursos
cognitivos. Isto queda reflectido na proposta de actividades.

O paradigma educacional referente debe ser o de “aprender a aprender” e o de “aprender facendo”.
Coémpre favorecer unha aprendizaxe significativa que se transfira a situacions da vida real e que implique

a resolucion de problemas na practica. En coherencia con estas premisas, cando se elaborou a secuencia
didactica para a animacion Os sete cabritos, propuxéronse tarefas e retos que incitasen as alumnas e os
alumnos a mobilizar os seus cofecementos e habilidades. As tarefas presentadas perseguen aprendizaxes
significativas que parten das slias experiencias e cofiecementos previos e mais dos intereses das nenas e
dos nenos, motivados pola animacién que viron.

Desenvolvendo estas propostas contriblese en especial & adquisicion das seguintes competencias
basicas:

Competencia lingiiistica

Das oito competencias basicas, a lingUistica é, sen dubida, a que mais se traballa con esta proposta
didactica. Promoévese a adquisicidon desta competencia no momento en que se fomenta a participacion en
conversas, debates..., sempre que se respecte a diversidade de respostas. Por iso, coas actividades que
se presentan a continuacion, ofrécese un espazo e un tempo en que se anima a ler, a escribir e a conversar.




Mais en concreto, contribuimos & adquisicion da competencia linglistica ao organizar un tempo para que
as nenas e nenos:

e expresen 0s pensamentos, vivencias, cofiecementos...,
e escoiten para despois contrastar ideas e opiniéns,

e participen en dialogos coas compafieiras e compafeiros,
¢ respecten quendas de palabra,

e lean para gozar coa lectura,

e lean para recoller informacion,

¢ recollan por escrito a informacién obtida.

Tratamento da informacién e competencia dixital

Propdfense varias actividades en que é preciso empregar recursos tecnoloxicos para recoller informacion,
asi como o uso de internet. O alumnado iniciase no tratamento da informacion localizando datos precisos e
recollendo o fundamental dun texto expositivo. Asi, na proposta de actividades precisase:

e buscar, seleccionar, recoller, contrastar e procesar a informacion;
e ysar as TIC como fontes de informacion;
e facer uso da tecnoloxia para realizar as diferentes actividades.

Competencia cultural e artistica

A presentacién da animacion contrible a adquisicion desta competencia, pois racha cunha estética que ata
agora era a Unica que tifia cabida nas aulas de educacion infantil e achéganos a unha mirada mais préxima
a arte contemporanea. As aulas de infantil deben estar abertas as diferentes manifestacions culturais e
artisticas.

Mediante esta proposta didactica daselle oportunidade ao alumnado de:

e observar, imaxinar, representar;
e crear e expresarse a través das producions plasticas;
e valorar e respectar as diferentes manifestacions culturais.

Competencia en autonomia e iniciativa persoal
A contribucion a esta competencia verase satisfeita no momento en que se permita imaxinar, emprender
accions, desenvolver proxectos individuais ou colectivos con creatividade, confianza e responsabilidade.

Dentro da proposta de actividades debe reservarse un tempo para que 0s nenos e nenas:
e realicen eleccions;

e tomen decisions;

e emprendan acciéns.




Outras competencias

Coa seleccion de actividades presentada contribUese, asi mesmo, a adquisicién da competencia
matematica, da competencia no coflecemento e na interaccion co mundo fisico, da competencia social e
cidada e da competencia para aprender a aprender.

Competencia matematica

Para contribuir & adquisicion desta competencia tivose presente a necesidade de facer uso dos elementos
e razoamentos matematicos para enfrontarse a situaciéns cotias e reais. Asi, vai ser necesario empregar os
elementos e razoamentos matematicos para recoller informacion ou plasmar o aprendido.

Competencia no conecemento e na interacciéon co mundo fisico

Moitas das actividades propostas favorecen o pensamento cientifico das nenas e dos nenos, pois
potencian habilidades de pensamento e de investigacion, con actividades que esixen formular hipéteses,
recofiecer evidencias, observar, formular interrogantes, descubrir alternativas, verificar, predicir, xerar novas
ideas e solucions.

Competencia social e cidada
Traballar as habilidades sociais que permiten mediar nos conflitos da convivencia axuda a resolvelos con
actitude construtiva e a tomar decisions con autonomia.

Competencia para aprender a aprender

Traballase incidindo na potenciacion da comprension e da expresion lingUistica, da memoria, da
motivacion, da observacion, dos rexistros das aprendizaxes, do traballo cooperativo e por proxectos,

da resolucion de problemas, posibilitando a planificacidn e organizacién da tarefa que se vai realizar, a
seleccion e o tratamento da informacién. Nesta proposta, en concreto, contribuimos a competencia para
aprender a aprender:

e descubrindo novos cofiecementos a partir do cofiecido;

¢ recoflecendo que, para saber algo, debemos buscar nas fontes axeitadas, recoller a informacién
e ordenala.

Il REFLEXION E ANALISE SOBRE ALGUNHAS DAS PROPIEDADES RELEVANTES
DOS TEXTOS LITERARIOS NARRATIVOS

O audiovisual co que imos traballar, Os sete cabritos, é un texto narrativo baseado no conto tradicional

do mesmo nome. O primeiro paso antes de desenvolver unha proposta didactica sobre calquera texto
(literario, prescritivo, informativo ou expositivo) & cofecer e ter sempre presentes as propiedades mais
relevantes dese texto. Detallanse a continuacion as fundamentais dos textos literarios narrativos e unha
breve relacién de actividades tipo que nos servira para acadar un maior cofecemento destas propiedades
en calquera texto desta clase.




Funcién
Provocar gozo, emocions e sentimentos; entreter e transmitir valores culturais, éticos e morais.

O noso alumnado le a través das nosas palabras (na idade das nenas e nenos de educacién infantil o
mais habitual € que ainda non sexan lectores convencionais e auténomos). Se o obxectivo das persoas
docentes € conseguir crear un habito consolidado de gusto pola lectura, unha practica non aconsellada
€ a de realizar preguntas de comprension posteriores & escoita do conto co Unico fin de comprobar se
os ointes estiveron atentos ou recordan os detalles que a persoa que pregunta espera. E fundamental
respectar a liberdade da persoa que le (ainda que sexa a través da persoa docente) para recrearse coa
lectura.

Os textos literarios poden ter soportes variados, como o audiovisual (videos, CD) e o escrito (libros). As
veces, incluso é factible traballar cunha mesma narracion literaria en distintos soportes, o que aumenta as
posibilidades didacticas que por si tefien estes textos.

E fundamental a lectura de bos textos literarios nas aulas porque a través deles as nenas e nenos poden:

e transgredir,
e escoitar,

e crear mundo interior,

e buscarse en si mesmos,
e crear, relacionarse coa arte,
e descubrir as claves da vida,

e poboar o imaxinario (imaxinario frecuentemente desasistido dos seus compofentes emocionais
e afectivos pola influencia dos medios de comunicacion).

Actividades tipo para traballar esta propiedade:

Ler bos textos literarios de xeito habitual, distinguindo entre ler o texto e ver as ilustracions. Sera
conveniente buscar momentos en que estas duas actividades (ler e mirar as ilustraciéns) non sexan
simultaneas. En cambio, deberemos evitar facer preguntas de comprensién ao rematar.

Estrutura

A estrutura basica do texto narrativo € inicio, né e desenlace. Algins estudosos como Adam propofien
outras férmulas ou secuencias un pouco mais complexas: situacion inicial estable + complicacién +
reaccién + novo elemento perturbador + situacién final + avaliacion.

E importante reflexionar sobre esta propiedade para recofiecer e producir textos de calidade. O paso
seguinte a ser un bo lector, e unha consecuencia directa, € ser un bo escritor. Cando falamos de producir
textos, a premisa que consideramos é que calquera persoa, de calquera idade, pode ser produtor de textos
ainda que non sexan escrituras convencionais e precisen ser transcritas.

Actividades tipo para traballar esta propiedade:
¢ |nventar distintos finais para un mesmo conto.

¢ Reflexionar sobre como lle afectaria ao né e/ou ao desenlace cambiar elementos ou personaxes do inicio.

¢ | ocalizar en textos cofnecidos os elementos da secuencia de Adam.




e Inventar e escribir textos narrativos seguindo a proposta de Adam (pode ser individual, en pequeno
grupo, en gran grupo, escribindo con escrituras non convencionais e transcribindo, escribindo a persoa
adulta etc.).

Personaxes
E unha caracteristica propia e relevante dos textos narrativos literarios.

Actividades tipo para traballar esta propiedade:
¢ Elaborar tarxetas cos nomes dos personaxes para abrir un ficheiro de personaxes de contos. Empregar
estas tarxetas para comparar os nomes: cales son mais longos, cales comezan pola mesma letra etc.

e Facer un album de personaxes de contos.

¢ Despois da lectura de contos, buscar as tarxetas dos personaxes e asignarllos a narracién
correspondente.

e Comparar no album que personaxes (lobo, bruxa...) se repiten nos contos.

Autor

E fundamental cofiecer a figura da autora ou autor, asi como a persoa ilustradora. Non sé contribuimos a
aumentar a bagaxe cultural das nenas e nenos, sendén que os imos introducindo nas preferencias e gustos
literarios. Un dos criterios empregados habitualmente para a eleccién dun texto é a persoa escritora.

Actividades tipo para traballar esta propiedade:
e Sempre que se lea un conto, mencionar a persoa autora e a ilustradora.

e Elaborar unha listaxe cos contos favoritos do alumnado e os seus autores e ilustradores.

¢ Buscar informacién sobre os titulos publicados por un autor ou autora que nos guste.

e |ntentar identificar os sinais propios do estilo dos autores e ilustradores favoritos.

Relacion titulo-contido
O titulo ten duas funciéns: por un lado, anticipar informacion sobre o texto e, por outro, espertar o interese
da posible lectora ou lector.

Actividades tipo para traballar esta propiedade:
¢ Propoinier titulos diferentes para os contos que lemos buscando que sexan coherentes co texto.

e Cambiar unha palabra do titulo e reflexionar sobre como lle afectaria & historia. Ex. en vez de Os sete
cabritos, Os sete lobifios. Quen seria 0 malo do conto, que lles pasaria aos sete lobifios cando marchase
a sla mama etc.

¢ Realizar unha comparaciéon da extension dos titulos que lemos habitualmente.

¢ Poferlles titulo aos textos que o alumnado escriba.

Relacién co real

Nas narracions literarias, a relacién co real adoita ser moi baixa. A autora ou autor pode deixar voar a sua
imaxinacién e escribir libremente o que a sla fantasia lle suxira sen necesidade de contrastar os datos que
conforman a historia (0 que non quere dicir que as veces non o faga).

E moi importante facerlles comprender 4s nenas e nenos que a informacién que se transmite nos contos
non ten por que ser real nin estar contrastada. Daquela, non é oportuno empregar os contos como textos = "
informativos ou expositivos porque non o son. -

Actividades tipo para traballar esta propiedade:

Escribir os seus propios textos literarios. A persoa docente aceptara todas as propostas do alumnado e
animara a que recorra a elementos fantasiosos e creativos. A calidade do texto valorarase en funcion das
propiedades que enumeramos anteriormente e da sua orixinalidade.

Relaciéon imaxe-texto

Esta propiedade esta estreitamente vinculada coa anterior. Nos contos, dado que a relacion co real
€ pequena, a ilustracion pode dar resposta & imaxinacién da persoa ilustradora e admitir todo tipo
de técnicas. Unha boa ilustracion caracterizase por achegar informaciéon que non aparece no texto,
enriquecendo a historia.

Actividades tipo para traballar esta propiedade:
e Manexar distintos tipos de textos (expositivo, prescritivo, informativo etc.) contrastando cando hai
ilustracion e cando non.

e Buscar nos textos empregados habitualmente na aula se consta 0 nome da persoa ilustradora,
recofecendo aqueles nos que nunca figura.

¢ Reflexionar sobre como esta propiedade esta estreitamente vinculada coa relacion co real. Cando esta
¢ alta, as imaxes que acompafan o texto son, basicamente, fotografias; cando esta é baixa, o tipo de
imaxe empregada queda a criterio da persoa ilustradora (pintura, debuxo, colaxe etc.).

Léxico
Os textos literarios adoitan ser abundantes en adxectivos e contar con substantivos, adverbios e verbos
variados. Canto mais variado sexa o Iéxico, mais enriquecera o texto.

A frecuencia de uso dunha palabra é o que fai que a incorporemos ao noso vocabulario. E por iso polo

que aconsellamos non cambiar o Iéxico empregado pola autora ou autor por outro que consideremos mais
sinxelo ou préximo. O Unico que conseguimos con esa practica é empobrecer o texto e obstaculizar que as
nenas e nenos se apropien de palabras que s6 apareceran nun bo texto literario.

Actividades tipo para traballar esta propiedade:
e Escoller os textos que imos ler na aula empregando este criterio.

e | ocalizar as palabras cuxo significado non deducen os rapaces polo contexto.

¢ Elaborar unha relacién de adxectivos que aparecen habitualmente nos contos que se len na aula para
definir os personaxes.

¢ Recoller as palabras que aparecen nos textos que lemos que nos gusten especialmente por algunha
razén: polo que significan, pola stia sonoridade, polas poucas veces que as escoitamos...

Il METODOLOXIA DE PROXECTOS

O contido de calquera texto literario pode ser o xerador ou o motivo polo que se acorda iniciar o
desenvolvemento dun proxecto e, como consecuencia, o traballo co texto expositivo. A partir dos tres
contos que integran a coleccién de audiovisuais que a Secretaria Xeral de Politica Linguistica publica para
os centros de educacién infantil, poderian xurdir proxectos sobre o lobo (Os sete cabritos), sobre o medo
(Fiz, o coleccionista de medos), sobre os alimentos, sobre as xoias... (A pota que trota).

A incorporacion das competencias basicas ao curriculo esixe que o paradigma educacional referente sexa
o de “aprender a aprender” e o de “aprender facendo”. Para iso precisase unha aprendizaxe significativa
que se transfira a situacions da vida real e que implique a resolucién de problemas na practica. Sen dubida,
a metodoloxia de proxectos de aula configirase como unha boa resposta a estas necesidades.

Débese entender un proxecto de aula como un plan de accién e de realizacién que un grupo de nenos
€ nenas e a persoa docente se propofien a si mesmos, cunha clara intencionalidade de conseguir un
resultado.

Esta metodoloxia supdn un cambio no papel da persoa docente e no papel do alumnado. A persoa
docente asume o rol de canalizador de propostas, organizador de intereses, enriquecedor de puntos de
vista (facendo preguntas intelixentes e oportunas), previsor de recursos e avaliador da propia actividade e
dos novos cofiecementos.

O papel do alumnado sera o de axente activo. Asi, formulara hipéteses sobre 0 mundo que o rodea,
comprobara a sua veracidade en contacto con outros individuos e establecera conclusions. Convértese,
deste xeito, en protagonista da sua aprendizaxe.

No desenvolvemento dun proxecto sera preciso suscitar, argumentar, negociar e resolver cuestions
tales como que se quere facer, para que o imos facer, que necesitamos, onde atopar a informacién que
precisamos, como avaliar o proxecto, os pasos dados e os resultados obtidos.

Todos estes aspectos, dalgun xeito, establecen as fases dun proxecto:

e Eleccion do tema de estudo.

¢ Reflexidn sobre que sabemos e que queremos saber.

e Comunicacioén das ideas previas e contraste entre elas.
e Busca de fontes de informacion.

¢ Organizacién do traballo.

¢ Fixacion de obxectivos.

¢ Primeira distribucion do tempo.

¢ Organizaciéon do espazo e dos recursos.

¢ Organizacion das actividades.

e Establecemento de pautas de colaboracién coas familias e co contorno.
¢ Realizacién das actividades.

¢ Elaboracién dun dossier.

¢ Avaliacion do realizado.




A pesar de ter unhas fases claras de desenvolvemento, cabe puntualizar que a planificacién do proxecto é
aberta, que non se pode pechar ata que remata a suia posta en practica. O proceso sempre sera diferente
nunha aula ou grupo de alumnado e noutro.

Alguns aspectos clave para ter en conta:

- Esta metodoloxia sustenta unha concepcién do neno e da nena como un ser que pensa, que é critico,
reflexivo, que ten capacidade para formular hipéteses... Realizando proxectos ofréceselle espazo e tempo
para exponer 0s seus cofiecementos e contrastalos cos iguais.

- Deféndese unha concepcién da educacién que non busca soamente que o alumnado adquira
mecanicamente uns contidos, sendn que organice o pensamento, que relacione; é dicir, unha concepcién
do ensino que busca aprenderlle a pensar. Tratase de que o alumnado vaia creando procedementos
precisos que lle permitan aprender de forma auténoma.

- Nos proxectos de traballo ten especial peso a lingua escrita. Os proxectos tefien sentido nunha
concepcion da alfabetizacion en que o traballo non radica s6 en recofiecer os signos graficos, senén que
o esencial é a funcionalidade dos textos lidos. Con esta practica realizase un uso funcional e significativo
da lectura e da escritura na aula, ponse o alumnado en situaciéns de uso social da lectura e da escritura.

- Apéstase pola interaccion entre o alumnado como unha ferramenta de aprendizaxe, deféndese a
aprendizaxe colaborativa e cooperativa. Facendo proxectos avanzase no cofiecemento coa achega de
todos e todas.

- Non debe existir unha preocupaciéon por “atender” todos os contidos en cada proxecto, senén que
o interese debe focalizarse en desenvolver as capacidades necesarias para provocar aprendizaxes
auténomas. Polo tanto, débese procurar unha interrelacion entre areas que sexa natural e non buscar
unha conexion forzada entre elas.

Para concluir, cbmpre apuntar que os proxectos son mais ca unha metodoloxia didactica, pois supofien
unha concepcién global da educacion. Esta concepcion baséase en escoitar o suxeito, en fomentar

o desexo de aprender e no traballo colaborativo entre os diferentes axentes educativos. Anima a usar
multiples linguaxes (oral, corporal, escrita, plastica, matematica...), ao tempo que pon en xogo diferentes
capacidades e habilidades, como conversar, argumentar, alcanzar consensos, sintetizar, elixir, optar,
planificar, seleccionar, comprender etc.

A continuacién, relatase moi brevemente como se desenvolveu un proxecto sobre lobos nunha aula que
escolarizaba 25 nenas e nenos de 3 anos. A exposicidén segue o0 guidn proposto nun paragrafo anterior
sobre as fases dun proxecto.

1.° Eleccién do tema de estudo

O tema elixido foi “Lobos” co obxectivo de desmitificar a imaxe que tifian as nenas e nenos deste mamifero
influidos polos textos literarios que se leran na aula e que o presentaban como un animal maligno e
perigoso.

2.° Reflexiéon sobre que sabemos e que queremos saber
E 0 momento da comunicacion das ideas previas e do contraste entre elas.

Esta fase pode realizarse de dous xeitos: a través dunha conversa ou a través dun debuxo. As ideas
previas que se reflictan por un ou outro procedemento e os interrogantes que xurdan seran o punto de
inicio que orientara a procura de informacion.

3.° Busca de fontes de informacién

O obxectivo € que as nenas e nenos identifiquen o que é valido como fonte de informacion e o que non. Os
textos expositivos si tefien validez (dossiers, enciclopedias, libros especializados) porque a sua funcién é
transmitir cofiecemento. Os textos literarios non serven porque a sua funcién é transmitir pracer, emocions,
sentimentos...

Outras fontes de informacién validas poden ser a conferencia ou charla dunha persoa experta no tema,
paxinas web de internet, unha exposicién documental etc.

4.° Organizacion do traballo

Elaboramos e enviamoslles unha nota as familias pedindo a sua colaboracion. Queremos que acheguen
material e todo aquilo que nos poida servir para obter informacién e aprender sobre o lobo. Se as familias
non achegan o preciso, a persoa docente € a que se encarga da busca de recursos.

5.° Fixacion de obxectivos
O obxectivo principal ¢ iniciar o alumnado na metodoloxia de proxectos, ensinarlle a aprender a aprender e
preparalo para esa mesma competencia.

Outros obxectivos que se traballaron foron:
e Cofiecer léxico especifico relacionado con este animal: lobeto, lobifo, dixitigrado, depredador...

e Avanzar no cofiecemento dalgunha das propiedades dos textos expositivos (funciéon, modo de lectura,
relaciéon imaxe-texto etc.).

¢ Coiecer a morfoloxia deste animal.

e Coiiecer como é o habitat onde vive.

e Aprender dos seus costumes e peculiaridades (se viven en mandas, quen é o macho alfa, que significa a
posicién da cola etc.).

e Desmitificar a figura do lobo como animal maligno e devorador.

e Concienciarse do que significa o perigo de extincién e cofiecer os ataques que sofre este animal por
parte do home.

6.° Primeira distribucion do tempo
A temporizacion prevista para o desenvolvemento do proxecto era de 1 mes. Finalmente durou 6 semanas.

7.° Organizacion do espazo e dos recursos

En cada proxecto que se realiza, a aula reorganizase e adaptase as necesidades e propostas que van
xurdindo. Mesmo se cambia a disposicidn do mobiliario e a distribucion do espazo, se € preciso. O tema
que destaca na exposiciéon dos taboleiros da aula é o do proxecto. Na biblioteca da clase créase un
recuncho para expofier os textos que se recompilan.

8.° Organizacion das actividades
Algunhas das actividades que se desenvolveron foron as seguintes:

e | ectura repetida e en varias sesions dos textos expositivos de que dispofiiamos.

¢ Observacion detallada das fotografias que temos de lobos.

—

¢ A partir dunha imaxe elixida entre as que observamos, debuxo dun lobo para representar a siia morfoloxia
(catro patas, cola, corpo cuberto de pelo, pelos sensores no focifio, orellas aguzadas etc.).

e Composicién da palabra LOBO con letras mobiles.

e Busca nos libros da biblioteca de imaxes de habitats onde poida vivir o lobo.

¢ Elaboracién dun texto colectivo que recolle o que queremos transmitir de todo o que aprendemos.

wiR] Dt o Y MTs,/ »

CoMEN SUELAS ' & DELLOS

e Elaboracién dun dossier que recolle a informacion elaborada e algunhas das actividades realizadas.

E.E.I. MILLADOIRO, EDUCACION INFANTIL 3 ANOS D,
CURSO 2009/10. M® TERESA NEIRA GONZ.

LOBOS

AFRICA, ANDREA, ALONDRA, CRISTHIAN, DIEGO, HUGO, IAGO 5., IAGO
V., IGNACIO, JONATHAN, LUIS, LORENA, MARCOS, NOA, PAULA,
RAMON, ROI, ROCIO, SAMUEL, SABRINY, SIMON, UXIA R., UXIA P.



9.° Establecemento de pautas de colaboracion coas familias e co contorno

E fundamental transmitirlle ao alumnado a idea de que a familia tamén pode implicarse e participar
no desenvolvemento dun proxecto. O primeiro achegamento parte da solicitude de todo o material
documental de que poidan disponier.

10.° Realizacién das actividades

Unha vez establecidos os aspectos anteriores, realizanse as actividades propostas na primeira planificacion
e tamén aquelas que non aparecian e que xorden a medida que avanzamos no desenvolvemento do
proxecto.

11.° Elaboracion dun dossier

A culminacién do proxecto € a elaboracion dun dossier que recolle de forma organizada o traballo e as
actividades realizadas e ao que se lla da uso social. Ese dossier pode ser en soporte papel, dixital, unha
exposiciéon, unha conferencia etc.

12.° Avaliacién do realizado

A persoa docente valorara tanto a aprendizaxe realizada polo alumnado coma a organizacién do proxecto e
as suas fases, os obxectivos acadados e os contidos traballados co fin de facer unha reflexion e propostas
de mellora.




IV ANALISE CINEMATOGRAFICA DUN FILME

Consideramos importante inculcar no alumnado un espirito critico ante calquera material audiovisual. Para
iso é fundamental orientalo e guialo na observacién daqueles aspectos referidos & narracion dramatica, ao
contido e & forma-representacion, todos eles fundamentais para ir construindo criterios de valoracion.

Baseandonos na obra de Ana Graviz e Jorge Pozo Nifios, medios de comunicacion y su conocimiento,
realizamos unha breve analise sobre os aspectos mais relevantes en que fixarse ante a proxeccion dunha
curta ou filme.

Referidos a narracion dramatica:
INTRODUCION: intenta inducir no publico curiosidade sobre o que pode acontecer e, dun xeito rapido,
introduce o conflito principal.

PRESENTACION: dos personaxes, dos seus trazos definitorios, relacions e conflitos.
AFONDAMENTO: buscase que o publico se involucre emocionalmente e se implique no relato.
CULMINACION: o clima de suspense chega ao méximo, punto alxido do enfrontamento.
DESENLACE: resolucion do conflito, no que hai un gafador.

EPILOGO: o publico comparte co personaxe principal os seus sentimentos (de alegria, pena, xubilo, tristura
etc.).

No caso de que a comprension dramatica resulte moi dificil, pode ser unha estratexia valida aplicar este
modelo dende o final e percorrelo en sentido contrario a como se presenta.

Referidos ao contido:

Observemos que expectativas xera o titulo, cal € o argumento, de que trata, que ambiente se describe,
a que grupo social se refire, en que época ou momento se desenvolve a accion, que roles aparecen
representados, se percibimos algun prexuizo, se se fai uso da violencia, de que tipo...

Referidos a forma-representacion:
Compre que nos fixemos nos seguintes aspectos:

- cal é o xénero (infantil, aventuras, ficcién etc.),

- de que xeito se desenvolve a accion,

- que aparencia tefien os personaxes,

- cOmMo son a escenografia e os accesorios empregados,

- que tipo de imaxes e planos son mais frecuentes,

- que cortes se empregaron para unir as partes,

- como son o son e a musica (de ambiente, realista, de fondo, utilizada como texto narrativo etc.),
- cales son os antecedentes do director,

- cales foron as circunstancias en que se realizou a pelicula, historia, criticas etc.

V ANALISE CINEMATOGRAFICA D’0OS SETE CABRITOS

O audiovisual que imos analizar a continuacion é unha curta de animacién baseada nun conto clasico.
Esta anadlise pretende ser un apoio para a persoa docente co fin de orientala para cando vexa a pelicula
co seu alumnado.

Suxerimos vela tres veces, en sesions diferentes: unha completa con imaxes e son, unha segunda sen
son e unha terceira sen imaxes. O obxectivo desta tripla visualizacidn € guiar a atencion cara a distintos
aspectos de interese. Cando se ve sen son, 0 peso da observacion recae nas imaxes e na mensaxe que
estas transmiten; cando sé se escoita o texto, as palabras e a musica son as que cobran relevancia.

Os aspectos en que imos incidir referidos a narracion dramatica son:
INTRODUCION. O que destaca é o rio e a casa dos cabritos, espazo onde se desenvolvera a accién.

PRESENTACION. No seguinte plano preséntanse os personaxes. A nai dandolle de comer aos seus fillos e,
féra da casa, o lobo axexando.

AFONDAMENTO. Inténtase implicar o publico emotivamente ofrecendo a imaxe da nai protectora que lles
da de comer aos seus fillos. O ambiente preséntase tranquilo, pero aparece a primeira complicacion: a nai
ten que sair e deixar os seus fillos sés.

O lobo axexa e intenta enganar os cabritos, sabedor da sua vulnerabilidade.

CULMINACION. O lobo consegue vencer os obstaculos cos que se vai atopando e come os cabritos.

DESENLACE. A nai recupera o seu protagonismo, vence as dificultades, salva os seus fillos e elimina o lobo.

EPILOGO. Os cabritos e a nai volven 4 situacion inicial e repitese a escena do principio, coa nai dandolles
de comer aos seus fillos.

Co alumnado podese realizar unha comparacién entre esta narracion dramatica e a estrutura do conto.

Referidos ao contido:
O titulo é anticipador dos personaxes. Ao ser o titulo dun conto clasico, as posibilidades de que se cofieza
0 argumento son altas.

O conflito que presenta € o da nai que deixa sés os seus fillos sabendo que quedan nunha situacion
potencialmente perigosa: a que provoca a confluencia da inocencia duns cabritos fronte & astucia dun
lobo. Non aparece representada en ningln momento a figura paterna.

A violencia aparece de xeito implicito, cando o lobo devora os cabritos, pero evitanse as imaxes duras.
Referidos a forma-representacion:
O xénero é o de ficcidn, fantasia. Ao longo da proxeccion xégase co enfoque e desenfoque das figuras que

interesa que tefian maior protagonismo en cada momento.

Compre destacar que a imaxe que aparece para iniciar a curta, co rio en primeiro plano, se repite para
pechala. Daselle ao rio o papel de elemento destacado porque é onde se produce o desenlace.

VI SECUENCIA DIDACTICA ESPECIFICA PARA OS SETE CABRITOS

A secuencia didactica que se presenta a continuacion é unha proposta que pode ser asumida en
conxunto, mais tamén unha suxestioén de traballo da que cada docente pode seleccionar aqueles bloques
ou actividades individuais que lle interesen, unha suxestion a partir da cal o mestre ou mestra podera
reorganizar as tarefas ou mesmo unha relacion de posibles actividades na que inspirarse para desefnar
outras novas.

Actividades posteriores a ver o filme para adquirir vocabulario e mellorar a expresién oral

¢ Nunha conversa de gran grupo, proponse falar sobre as razéns que puideron motivar que a mama
cabra tivese que sair da casa: a onde iria?, que teria que facer? Pedirémoslles aos nenos e nenas que
nos relaten que ocorre cando as suas mamas e papas tefien que sair da casa, canto tardan en volver, con
quen quedan eles...

¢ Nesta version do conto ao lobo chamanlle “feroz”. Escribimos outros adxectivos que o poidan definir:
malo, malvado, maligno, fero etc.

¢ O lobo quere enganar os cabritos dicindolles que lles trae un agasallo. Elaboramos unha listaxe dos
agasallos que mais lles gustarian a eles.

e Buscamos palabras para definir
posibles tipos de voces: fina, rouca, estridente...

e Elaboramos unha lista de posibles espazos dunha casa
que poderian ser un lugar seguro para agocharse

¢ O lobo tifia o pezufio “negro coma o carbén”.
Pensamos en obxectos ou cousas cuxa cor se poida empregar
para definir a intensidade de cor. Ex. branco coma a neve,
vermello coma o sangue, azul coma..., verde coma...
Elaboramos tamén sinestesias (figura literaria
que se constrie ao unir ddas imaxes ou sensacioéns procedentes

de diferentes dominios sensoriais; por exemplo, voz palida, Lista de lugares onde agocharse,

amarelo suave, etc.). elaborada por nenos e nenas
da EEI Milladoiro

Actividades sobre propiedades do texto literario narrativo

e Este é un conto clasico que usa unha das férmulas fixas de comezo mais cofiecidas: “Erase unha vez...”
Elaboramos unha listaxe de férmulas fixas de comezo de conto (ex.: dunha vez era, no tempo de Mari
Castana...). Pode facerse pedindo a colaboracién das familias, buscando nos textos da biblioteca, en
internet (ex.: en www.orellapendella.org)...

¢ Repetimos a mesma actividade coas formulas de final de conto (ex.: e ai vai 0 meu conto contado/con
sete cadelos ao rabo, e acaba este conto/con pan e pementos/e todos contentos...).

¢ | emos na aula diferentes versions do conto dos sete cabritinos. Recoméndanse como lecturas para
desenvolver esta actividade:

- Os sete cabuxos. Editorial Galaxia, 2009.
- O lobo e os sete cabritinos. Editorial Salvora, 1996.
- Os sete cabritos. Kalandraka Editora, 1998.

Recolleremos nun papel os aspectos en que se diferencian en canto a puntos clave como os seguintes:

¢ A onde vai a nai dos cabritifos?

e Que come o lobo para aclarar a voz?

e A onde vai o lobo a branquear a pata?

e Onde se esconde o cabritifio pequeno?

¢ Vai soa ou acompafada a cabra buscar os cabritifios?

Escribimos unha nova versién do conto tomando decisions relativas aos aspectos diferenciadores das

versions lidas na actividade anterior: a onde vai a nai dos cabritifios?, que come o lobo para aclarar a voz?

etc.

¢ Elaboramos unha relacién de contos que recollan no titulo un dato numeérico (Sete cabritifios,
Brancaneves e os sete ananifios, Os tres porquifios, Os tres 0sos, Ali Baba e os corenta ladrdns...).

Actividades de comparacion do texto en soporte audiovisual e en soporte libro

Xa que a historia que amosa este audiovisual
esta publicada en soporte papel e editada
por OQO editora, suxerimos a conveniencia
de manexar tamén o libro.

O desenvolvemento de todas as actividades descritas
veriase enriquecido e complementado co manexo paralelo
dos dous soportes.

De contar con esta posibilidade

seria interesante realizar actividades do seguinte tipo:

- Comparar as ilustracions do libro coas imaxes do audiovisual, expresando gustos, preferencias...
- Comparar a narracion do libro coa narracion do audiovisual: en que se diferencian e en que se parecen.

- Aproveitando a posibilidade que ofrece o libro de empregar a imaxe estatica (fronte a imaxe en
movemento do audiovisual), recrear a historia, de xeito individual, por parellas, gran grupo...

Secuencia didactica sobre personaxe prototipico de conto, o lobo.
Esta proposta baséase na recollida por Myriam Nemirovsky (1999) no libro Sobre la ensefianza del lenguaje
escrito... y temas aledaros.

Comezamos por seleccionar diferentes contos coa caracteristica comuin de que en todos eles apareza o
lobo como personaxe. Recomendamos a seguinte escolma:

- Os tres porquifios. Kalandraka.

- Tio Lobo. Kalandraka.

- As manoplas de Carapuchifia. OQO editora.
- O lobo Buzu esta namorado. Edelvives.

- Os sete cabritos. OQO editora.

O criterio de seleccion baseouse en que nas diversas historias figurasen lobos con caracteristicas
diferentes: feroz, bo, astuto...

Convén iniciar a secuencia coa lectura

en voz alta, en diferentes dias, dos contos.
Mentres se desenvolve esta fase de lectura,
os libros ainda non estaran a disposicion
do alumnado. Nun momento diferente

ao da lectura temos un tempo de conversa
sobre o conto que lemos. Os nenos € nenas
coméntano e dan opiniéns respecto

ao que os sorprendeu, ao que mais

lles gustou, ao que sentiron,

que sentimento lles provoca o lobo...

O lobo Buzii

estd namorado estd namorado

Unha vez lidos todos, estes contos pasaran a biblioteca da aula para que libremente sexan lidos e mirados.

Logo de rematar as lecturas, desenvolvemos as seguintes actividades:

¢ Recodllense nun cadro comparativo as caracteristicas dos lobos que apareceron nos contos, co
obxectivo de que os cativos reflexionen sobre as caracteristicas dos personaxes. Un modelo de cadro
poderia ser o seguinte:

TITULO ASPECTO MALDADES/ CASTIGO OUTROS
DO LOBO BONDADES QUE RECIBIU PERSONAXES

As manoplas
de Carapuchifia

Os sete cabiritifios

O lobo Buzu
esta namorado

Os tres porquirfios

Tio Lobo

Cada dia cubrirase unha fila deste cadro: relerase en voz alta o conto e plasmaranse as caracteristicas
recollidas.

¢ Inventamos finais diferentes para os contos.

* Reescribimos un novo conto mesturando elementos de todas as historias.

¢ Realizamos un libro de contos de lobos. .
Cada neno ou nena da aula inventara e escribira un conto CONTOS DE LOBOS 4
en que o personaxe principal sexa un lobo. =
Cada conto escrito pasara a formar parte do libro de contos
de lobos da aula. Estes contos seguiran o proceso de escritura
dun texto literario que se relata a continuacion.




Proceso da escritura individual dun conto:
¢ Na primeira sesion, e antes de iniciar a sua historia, cada nena e neno definira aspectos relativos a
estrutura do conto:

- Para o inicio. Decidira que tipo de lobo vai aparecer no seu conto (bo, malo, carifioso, feroz, astuto...)
e describirao. Situara a historia espacial e temporalmente.

- Para o né. Dara resposta a preguntas como as seguintes: que lle sucede ao lobo?, que conflitos vai ter?,
con quen se encontrara o lobo?

- Para o desenlace. O alumnado tomara decisidns con respecto a como se desencadeara, se o conto
tera final feliz ou non, se o lobo recibira un premio ou un castigo.

A persoa docente recollera por escrito as achegas referidas a estes aspectos de cada nena e neno.

¢ Na seguinte sesion, a persoa docente leralle a cada neno, de xeito individual e para recordarllas, as
decisions tomadas na primeira sesién con respecto a historia que vai escribir e elaborarase o primeiro
borrador. Cada neno ou nena ira ditando o seu texto considerando as decisiéns anteriores. O mestre
ou mestra recollerd literalmente o que se lle dita e elaborarase asi o primeiro borrador do conto.

A estratexia de que sexan as nenas e nenos as que lle ditan a persoa docente o que queren escribir
facilita a producion de textos de calidade, porque asi, cando o neno esta creando un texto, esta
canalizando os seus esforzos sé cara a elaboracion dun bo conto e non cara a codificacion desa historia
ao mesmo tempo.

¢ Noutra sesién, a persoa docente relera ese primeiro borrador, ao tempo que vai realizando preguntas
que susciten unha reflexion sobre incoherencias ou aspectos que se poden mellorar. Recollera os
cambios de mellora que suxira o autor ou autora. E asi sucesivamente en diferentes sesions, creando
en cada unha delas un novo borrador, ata que se dea o texto por definitivo. As melloras nas que se fara
fincapé son lexicais, de coherencia, de estrutura...

Recoméndase que o borrador que se lea en cada nova sesion previamente sexa transcrito a ordenador

€ mesmo que se pofa o numero de borrador de que se trata e a data cando se escribiu. Estes borradores
constitien un material de gran valor porque recollen a evoluciéon de cada neno ou nena na producién

de textos e porque facilitan o achegamento e comprensién do proceso polas familias.

ERA UNHA VEZ UN LOBO FEROZ QUE SE CHAMABA
coco.
UN DIA COMIU AS GALINAS TODAS DA CASA. OUTRO
DIA MORDIULLE A UN NENO. OUTRO bEA FOTI POR AHE
DE PARRANDA, PERO UN DIA ENCONTROUSE €O
CAZADOR QUE LLE DISPAROU COA ESCOPETA E DEULLE
NO U,

€OCO MARCHOU CORRENDO POR AHI, POR AHE cO
LUME NO €U, E CHEGOU A UNHA CASA ONDE VIVIAN
PORQUINOS E COMIUNOS. MARCHOU POR AHI, E A
MULLER CUN PAU METIULLE LUME NO CU.

COLORIN, COLRADO ESTE CONTO ESTA
REMATADO.

EVA (1° BORRADOR)

| 0L0BO coco ]

ERA UNHA VEZ UN LOBO FEROZ QUE SE CHAMABA
€oco, E FACTA MOTTAS CHAFALLADAS:
UN DIA COMIU AS GALINAS TODAS DA CASA. OUTRO
DIA MORDIULLE A UN NENO. OUTRO biA FOI POR AHE
DE PARRANDA, PERO UN DIA ENCONTROUSE €O
CAZADOR NO BOSQUE QUE LLE DISPAROU COA
ESCOPETA E DEULLE NO CU.

€OCO MARCHOU CORRENDO POR AHT, POR AHT cO
LUME NO CU, E CHEGOU A UNHA CASA ONDE VIVIAN
CATRO PORQUINOS E COMIUNOS. MARCHOU POR
AHI, E ENCONTROUSE COA DONA DOS
PORQUINOS CUN PAU METIULLE LUME NO €U,
ESCAPOU PARA O BOSQUE CORRENDO E
BERRANDO: A, A, A, ...
E FOI METER O CU NA AUGA,

COLOREN,

, COLRADO ESTE CONTO ESTA
REMATADO.

EVA (2° BORRADOR)

| 0L0BO €OCO 1

ERA UNHA VEZ UN LOBO FEROZ QUE SE CHAMABA
€OCO, E FACEA MOITAS CHAFALLADAS:
UN DA COMIU AS GALINAS TODAS DA CASA. QUTRO
DEA MORDIULLE A UN NENo QUE ANDABA POLO
BOSQUE. OUTRO DIA FOI POR AHE DE PARRANDA...
PERO UN DEA ENCONTROUSE CO CAZADOR NO BOSQUE
QUE LLE DISPAROU COA ESCOPETA E DEULLE NO CU.
€OCO MARCHOU CORRENDO POR AHE, POR AHE €O
LUME NO CU, E CHEGOU A UNHA CASA ONDE VIVIAN
CATRO PORQUINOS. RABUNOU A PORTA E
ENTROU, E COMIUNOS, MARCHOU POR AHE, E
ENCONTROUSE COA DONA DOS PORQUINOS A
MULLER COLLEU UN PAU E METIULLE LUME NO
€U A COCO. ESCAPOU PARA O BOSQUE CORRENDO E
BERRANDO: A, A, A, ...
E FOI METER O CU NA AUGA.

COLORIN, COLORADO ESTE CONTO ESTA
REMATADO.

EVA (3° BORRADOR)

¢ O texto dase por rematado cando se considera que ten a calidade suficiente, tendo en conta a idade
destes nenos e nenas, e cando eles mesmos xa non recofecen novos aspectos que mellorar.

e Para realizar unha mellor ilustracién podemos fragmentar o texto e ir ilustrando cada pasaxe.

¢ A encadernacion é a derradeira fase. Engadiremos tamén o indice de autores e a paxinacion.
O libro de contos de lobos pasara a formar parte da biblioteca da aula.

ERA UNHA VEZ UN LOBO FEROZ
QUE SE CHAMABA COCO,

